ENERXIA E SOSTIBILIDADE

A SOSTIBILIDADE PASA POR CREAR UNHA
ECONOMIA E UN MODELO ENERXETICO
DESTINADOS AO BEN COMUN

O pasado 17 de xaneiro tivo lugar na Deputacion de Lugo a presentacion
dun novo paradigma econdémico, chamado “Economia do Ben Comun”
destinado para aquelas empresas e sociedades que non tefian como fina-
lidade principal o beneficio econdémico, sendn o social. No segundo dia das
xornadas, 24 de xaneiro, diferentes cofiecedores do funcionamento do sis-
tema eléctrico espafiol dispuxeron algunhas das claves precisas para aca-
dar un modelo mais sostibel e xusto tamén no sector eléctrico; a través da
intervencion do Estado, da transparencia informativa, dunha auditoria ao
sector e dun sistema de prezos medios e non marxinais.

Mais dun 'cento de persoas asistiron a estas xornadas, que contaron co
apoio da Area de Cultura da Deputacion de Lugo.

“A ECONOMiA DO BEN COMUN”: A FINALIDADE E OUTRA

Este novo paradigma econdmico foi explicado polo vogal de empresas da
Federacién Espafiola para o Fomento da Economia do Ben Comuin, Javier
Goikoetxea. Ainda que o termo é relativamente moderno, promovido polo
austriaco Christian Felber e un grupo de empresarios, a idea non é nova.
Existen referencias do Ben Comun desde a antiga filosofia grega até os
actuais textos lexislativos, pero todo queda no papel, asegurou Goikoetxea.
“Chegou 0 momento de traballar en serio polo Ben Comun”, dixo, “e por
unha economia onde o beneficio econdmico non sexa o fin, senén o
medio”. O éxito das empresas que traballen dentro deste paradigma ho-
listico, no que se unifican os niveis econdmico, social e politico, sera que
todas as persoas vinculadas a elas estean a gusto.

A empresa que queira participar deste modelo debera realizar unha audi-
toria pola cal se cuantifica o grao de satisfaccion dos seus diferentes ac-
tores sobre valores como a solidariedade, dignidade, sostibilidade, xustiza
social, etc. Este barémetro do ben comun trasladariase a unha escala de
puntos e de cores que apareceria na etiqueta dos produtos comercializa-
dos, ofrecendo ao consumidor unha informacion mais exacta sobre o nivel
de benestar xerado pola empresa.

Ao mesmo tempo, a Economia do Ben comUn propén a prohibicion de cer-
tos elementos perniciosos do modelo econémico actual como os paraisos
fiscais, 0s socios capitalistas, a especulacién, as Opas hostis ou as doa-
z0Ons a partidos. Tamén esixe restricions para propiedade privada, as her-
danzas e o salario maximo, de forma que se reduzan as diferenzas entre
ricos e pobres. Actualmente, unha ducia de empresas espafiolas estan in-
teresadas en formar parte da Economia do Ben Comun.

“0 SISTEMA ELECTRICO, A TARIFA ELECTRICA”: INTERVIR O SEC-
TOR E AUDITALO

O economista e master en desenvolvemento econémico e innovacion,
Adrian Dios, explicou por que se esta a incrementar o prezo da luz, do
que un 50% cando menos corresponde aos prezos estipulados polo oli-
gopolio empresarial das eléctricas e as peaxes establecidas polo Estado.

Cernal/Redaccion

Javier Goikoetxea é vogal de empresas do movemento “Economia do Ben Comiin” no
Estado espafiol.

De esquerda a dereita: Veronica Paz (ADICAE), Pablo Alvarez (Coop. Nosa Enerxia), Ma-
nuel Soto (ADEGA) e Adrian Dios.

Sinalou a existencia de trampas de mercado que sitian ao consumidor
de enerxia nunha posicién de indefension. O emprego dun prezo marxi-
nal, pensado para o beneficio a alza das eléctricas, a sta opacidade ou
falta de transparencia informativa, a intromisién no sector de intereses
especulativos, ou a concentracion do poder eléctrico en poucas empre-
sas, que son produtoras e distribuidoras ao mesmo tempo, impide o libre
mercado e un prezos da luz xustos.

Por outra parte, as grandes eléctricas estan a utilizar a stia capacidade
mediatica para estender entre a opinion publica, dixo o economista, “a
idea errada de que o prezo da luz sube por culpa das enerxias renova-
beis ou por mor do déficit tarifario”, isto é, a débeda contraida polo Estado
coas empresas eléctricas por vender enerxia supostamente por baixo
dos custes de producion. Adrian Dios puxo en cuestion a existencia deste
desfase tarifario do que se descofiece de onde procede e a canto as-
cende na realidade: “nin o sector, nin o Estado estan a fornecer & cida-
dania destes datos; simplemente, cifran este déficit en 30.000 milléns de
euros”. Dios propdn ao goberno central que, por primeira vez na historia,
audite o sector eléctrico para defender & cidadania fronte a fraude. Mais,
a administracion semella ir do lado das eléctricas coa nova reforma le-
xislativa, que reduce as competencias autonémicas sobre a enerxia ou
penaliza a autoproducion. O economista lembrou que Galiza non adquire
vantaxes competitivas pese a ser o territorio que mais electricidade pro-
duce no Estado; asi, os galegos e galegas estamos a pagar custos de
transporte de electricidade cara ao centro da meseta que non nos co-
rresponden.

Pola sta banda, a técnica da Asociacion de consumidores de Bancos,
Caixa e Seguros (ADICAE) achegou informacion practica sobre como
interpretar o recibo da luz e que medidas adoptar para reducir o seu
prezo. Alén das medidas de aforro e eficiencia enerxética que podemos
pofier en practica nos nosos fogares, tamén ¢ aconsellabel reducir a
potencia contratada ou revisar se pagamos con ou sen discriminacion

As xornadas tiveron lugar na Deputacion provincial de Lugo os dias 17 e 24 de xaneiro.

horaria (tarifa nocturna), recomendabel cando conseguimos trasladar
mais do 30% do noso consumo eléctrico ao horario nocturno. Verénica
Paz chamou a atencion sobre o0 bono social para aquelas persoas mais
desfavorecidas, familias numerosas, familias con todos os membros
en paro ou pensionistas con prestacions minimas, que se pode solicitar
ao Estado. E, por Ultimo, advertiu ao consumidor de que revise con-
cienciudamente as ofertas das eléctricas ou que acuda a asociaciéns
de consumidores para saber interpretar os datos. E posibel que, se es-
tamos no mercado libre, nos convefia pasarnos a tarifa regulada (TUR),
a maioritaria en Galiza.

O terceiro membro desta mesa foi o presidente da recentemente creada
cooperativa galega “Nosa Enerxia’, Pablo Alvarez. A partir de mediados
de ano, esta cooperativa comezara a vender enerxia con certificado
verde a todos 0s seus socios por un prezo igual ou menor ao convencio-
nal. Funcionara nun sistema de participacion aberta, no que o socio é
copropietario de enerxia, participa na toma de decisiéns e pode acceder
a outros bens e servizos de caracter social ou ambiental propostos pola
cooperativa. “Aidea non é facer capitalismo verde”, dixo Alvarez, “senon
tratar de xerar s6 0 que consumimos”.

A solucion pasa, por tanto, por regular fortemente o sector, mudar o sis-
tema actual de tarifas e favorecer a participacion publica directa, non s6
impulsando empresas publicas que produzan enerxia, senén tamén pro-
xectos cooperativos que permitan rachar co oligopolio eléctrico e intro-
duzan criterios de equidade na producién.

Os participantes nesta mesa tampouco eludiron tratar o fondo da cues-
tion: a necesidade de promover un modelo enerxético sostibel: “Ou mu-
damos a estrutura actual da producién eléctrica, ou no medio prazo
sufriremos unha crise enerxética e ambiental sen precedentes”.

+ informacién na web de ADEGA


https://www.facebook.com/NosaEnerxia
http://adicae.net
http://www.adega.info/web/publicacions/info.php?id=57&idioma=gl&sec=138

